
 

VOL. XXIII  ISSUE NO. 356  (ADOK 356)   DIMAPUR  SANGTENNÜ (TUESDAY)   MONGPUTENI  (OCTOBER) 06,  2026

TAPAK  7TAPAK  8
Regd. No. RNI. NAGAAO/ 2004 / 13113.  Postal-NE/RN-717.    e-mail : tiryimyim@gmail.com

www.tiryimyim.in

 ̀5.00

Yangia anidaka Tir Yimyim tir_yimyim tir yimyim

Kohima nung State Level Half
Marathon asemogo

Pedro Sanchez-i Spain election
jelia agitsü sangdongogo

NPP-i MLA 5 anema disqualification petition agütsüogo

Kohima, October 5, 2026
(TYO): National People's Party
(NPP)-i Hombarnü parnok MLA
pungu tashi Naga People's Front
(NPF) nung adenba atema
disqualification petitions balala
agütsüogo.

NPP-i Nagaland Legislative
Assembly Speaker tsüngdang
petition balala agütsüba nung
Constitution nung Tenth
Schedule kübok anti-defection
telatetbatem shia lir.

NEC-i Northeast projects 14 renemogo

Tenth  Schedule  kübok
MLA pungu anema petition
kaka  benokogo ta  NPP
national vice-president Vevoyi
Wideo-i ashi.

NPP-i Speaker indang
constitutional office
akhümtsübur aser ozüngi melaba
ama pa tsüngdang ken o benoker
ta pai ashi.

MLA pungu- A Nyamnyei
Konyak (48-Moka), Nuklutoshi
(22-Arkakong), C Kipili Sangtam

(59-Seyochung-Sitimi), Dr
Tseilhoutuo Rhutso (9-Kohima
Town) aser Benei M Lamthiu
(57-Thonoknyu) nunger ya 2023
state elections nung NPP ticket
amer 14 buba Nagaland
Legislative Assembly nung
züngsemtem asütsü takok ngua
liasü.

Ajisüaka, October 1, 2026 nü
par pungui NPF nung aden aser
NLA Speaker Sharingain
Longkumer-ia parnok party
melenba agizükogo.

Iba sülen MLA pungu ya Chief
Minister aser NPF president
Neiphiu Rio aser NPF lennirtem
den külemi nguogo.

October 2025 nung NPF
aser Nationalist Democratic
Progressive Party (NDPP) ka
küma loktepa ajanga Nagaland
politics nung temelenshi ka
arur lia ano NPP MLA pungui
NPF nung adenba ajanga
Assembly nung NPF tashi
itshiogo.

NPP-i iba ken o Assembly
Speaker tsüngdang petitions ama
benokogo aser pai anti-defection
law kübok disqualification
petitions atema lemtet agitsü.

Guwahati, October 5, 2026
(Agencies): North Eastern
Council (NEC)-i September ita
Northeast nung Rs 45.48 crore
endoka mapatong 14 renemogo
aser kasa mapang Rs 42.63 crore
lemzüktsüogo.

Meghalaya nung Rs 9.28
crore endoka cultural complex
aser Rs 4.75 crore endoka
school infrastructure renemogo
ta ketdangsürtemi ashi.

September ita Rs 42.63 crore
lemzüktsüba nungi northeastern
state 8 nem Rs 35.21 crore agütsü
aser regional institutions o agencies
nem Rs 7.42 crore agütsü.

State ti rongnung Nagaland
nem sen teimtiba lemzüktsü aser
ibaji September ita Rs 11.92 crore
lemzüktsüba lir.

Item senotsü ya cluster-based
coffee value-chain development
aser Pfutseromi village nung
Chakhesang nunger cultural
activity complex atema agütsü.

Mizoram nem-a Rs 6.29
crore lemzüktsü aser iba ya
Champhai nung Bethel Veng nung
auditorium ka, Vangchhia nung
cultural tourism infrastructure,
Mizo ginger cultivation aser IT-
based mineral mapping atema lir.

Assam nem Rs 4.42 crore
lemzüktsü aser iba ya Kokrajhar
nung Bineswar Brahma
Engineering College nung student
hostels aser Tinsukia nung
Singpho nunger atema mapa
balala atema liasü.

Sikkim nem Rs 4.17 crore
lemzüktsü aser ibaji town CCTV
surveillance aser Government
Degree College, Rhenock nung
multi-purpose hall atema liasü.

Arunachal Pradesh nem Rs
3.40 crore lemzüktsü aser ibaji
District Hospital, Yingkiong nung
nursing hostel ka, Dibang Valley
nung Acheso tourism complex
aser Ziro Signature View Point
atema liasü.

Tripura aser Manipur state
tem nem-a tribal livelihoods, eco-
tourism, medicinal plants, cultural
infrastructure aser waste
management atema senotsü
lemzüktsüogo.

NEC-i taküm September ita
nung regional institutions aser
agencies nem Rs 7.42 crore
agütsü.

North Eastern Council
Bamboo Development Centre
(NECBDC) nem bamboo artisan
clusters atema Rs 2.88 crore aser
North Eastern Handicrafts and
Handlooms Development
Corporation (NEHHDC) nem
handloom skill development
atema Rs 2.35 crore lemzüktsü.

STEM laboratories atema
North East Centre for Technology
Application and Reach (NECTAR)
nem Rs 1.24 crore agütsü aser iba
ya remote schools nung STEM
laboratories atema lir.

Tanüngba senotsüji NEDFi, NIT
Meghalaya, IIM Shillong, NEHU
aser NESAC nem agüja liasü.

Kohima, October 5, 2026
(TYO): Centre Chakhesang
Youth Organisation (CCYO)-i
October 5-6 ayaterm nungi
Nagaland Forest, Environment
and Climate Change Department
den non-cooperation movement
tenzüktsü osang
metetdaktsüogo.

Iba ya lungkak aitba
mezüngbuba shilem asütsü aser
Centre Chakhesang area nung
tenzüker ta parnoki ashi.

Vezhoto Hesuh apuba aser
tanga onüktem atema parnoki
Nagaland sorkar nem anogo
tenet züngzüktsüba süiba sülen
iba lemtet agiogo. Sorkari onok
takhangba kecha magizüker ta
CCYO-i ashi.

Lungkak aitba nung shilem ka
ama Centre Chakhesang area
nung Wildlife (Protection) Act,
1972 magizüktsü aser mapa
meinyaktsü. October 5-6
ayaterm nungi shikaritsü
shibanga aliba agientsü ta
CCYO-i ashi.

Tanga sangdong ka magütsü
tashi Centre Chakhesang
yimtsüngtemi government
agencies nübotem dena
bendangertem shinga arutsü
memelar aser photography aser
videography noktangba
magiener ta CCYO-isa
metetdaktsü.

Sorkari onoki akhangba ama
meinyakba aser Forest
Department-i Naga customary

practices alema inyakba atema
iba lemtet agiogo ta parnokisa
ashi.

Constitution nung Arrla 371A
ajanga Naga sobaliba ozüngtem,
lokti inyaksangshi, sobaliba
rejutem aser land o ali rongsen
kümzüka ayur. Sorkar
ketdangsübaren nung sobaliba
inyaksangshi aser rejutem den
liromedema inyaktsüla ta
CCYO-isa metetdaktsüogo.

Hesuh apuba aser Forest
Department-i Naga sobaliba
inyaksangshi mezüngshiba
ajanga lungkak aiter. October 6
nungi Centre Chakhesang area
nung non-cooperation
movement maneni alitsü ta
CCYO-isa nenshiogo.

CCYO-i Forest Dept. anema 'non-cooperation movement' tenzüker
Dimapur, October 5, 2026
(TYO): Kohima Police-i Kidima
Prayer Park Junction nung Yaba
(Methamphetamine) süngjang
aika puogo.

Iba tesem nung Kohima
Police-i garitem mita reprangdang
Hyundai Venue (Registration No.
AS01EB0630) gari nung taitsü
aliba angu. Parnoki jungjunga
reprangdang floorboard
yanglushir aliba angu aser
kakpoka reprangdang black
polythene agi alepbangba packets
tilala aliba angu ta PRO, Kohima
Police-i sangdong ka nung ashi.

Police-i medium-sized
packets 10 tashi angu aser telong
nungji Yaba (Methamphetamine)
süngjang 20,000 shi bena aliba

putet. Yaba süngjang ka nung Rs
800 lir aser iba gari nung bena
alibaji Rs 1.60 Crore alang liasü
ta Kohima Police-i metetdaktsü.

Police-i iba gari nung mena alir
nisung ana apu aser tena ya Silchar,
Assam nungi Sajjad Ali'er jabaso
Nazrul Islam (36 yrs) aser Basanta
Kumar Das'er jabaso Deben Kumar
Das (40 yrs) na ta jangjaogo.

Tena dang asüngdangya
asüdang Churachandpur,
Manipur nungi bener aru aser
Silchar, Assam-i bener aoba
nangzükogo. Iba dak sendakba
nung Kezocha Police Station
nung NDPS Act kübok ken o ka
benokogo aser maneni
bushisüngdang südar ta PRO,
Kohima Police-i metetdaktsüogo.

Kohima Police-i Yaba süngjang aika apu

Guwahati, October 5, 2026
(Agencies): Guwahati Tea
Auction Centre (GTAC) mapang
Assam nung tea industry-i flood
relief atema Rs 2.26 crore shi
bendenogo.

GTAC nung special charity
auction alidang Rs 1.61 crore
bendentet aser businessman
Hemant Bangur-i Rs 65 lakh
tenla agütsü.

Ib a  a u c t i o n  ya  Te a
Association of India (TAI)
ajanga ayongzüka agi aser

t e a  p r od u c er s ,  b u yer s ,
brokers o sendaktepa alirtem
longjemer Chief Minister 's
Relief Fund atema senotsü
bendena liasü.

Chief Minister Himanta
Biswa Sarma-i iba auction nung
shilem agi aser pai ceremonial
lots 12 ketdangsüa agidang Rs
99.51 lakh bendena liasü.

Iba sentong nung Minister
for Transformation &
Development, Labour Welfare
and Tea Tribes & Adivasi

Welfare Rameswar Teli, Chief
Secretary Ravi Kota aser tongti
ketdangsürtem aden.

 "Iba mapa ajanga tea
industry-i tzümetsüng agi
kongshia aliba nübortem yaritsü
mulunga aliba sayur" ta TAI
senior vice-president Mohit
Agarwal-i ashi.

TAI-isa Assam sorkar, Tea
Board India, GTAC, producers,
buyers, brokers, warehouses
aser sendaktepa alir ajak dang
pelaba metetdaktsüogo.

Assam tea industry-i tzümetsüng atema Rs 2.26 crore bendenogo

Dimapur, Mongputeni/Oct.
05 (TYO): Meluri district kübok
Lephori yimtsüng nung October
3, 2026 nü Pochury Hogo-i
Yemshe benjong ayongzüka
mungogo, kong MLA and
Advisor, NSDMA & Inland
Waterways, Government of
Nagaland, Z. Nyusietho Nyuthe
ya Chief Host aser Pochury
areas pongu indang tir tem
tetushi tesemdangertem ama
dena liasü.

Z. Nyusietho Nyuthe-i iba
sentong nung jembidang, otsüla-
oboula nunger mapang nungi
mungyonga aruba sobaliba
benjong ya pelatepba aser
benjongtepba kisüng masü saka
meranga nyakba, bendanga

Pochury kin Yemshe benjong mungogo

agütsüba, temulung agütsüba
aser arok lungjemer khuret
abenba nung tera yanga lir, ta
ashi. Benjong shia yagi asenok
dang aser tera, sobaliba maitsü
aser yimsü indang sayur, koba
asenoki wazüka ayutsüla aser
tarutsü putu nem
angazükdaktsütsüla, ta ashi.

Pai Pochury kin dang
temeim, kati ka akumtsüboba,
telungjem aser ka ama bilemba
jenjang wazüka ayutsü
ayongzük aser lanurtem dang
pei tetsü-tebou nungi shisa agia
item yimya tanungtem mesamai
amshitsü ajungmesoa liasü.

Deputy Commissioner,
Meluri, Phuleshe K. Yepthomi-
i Pochury nüburtem den

Yemshe benjong salem
lemsatep aser telungjem,
temeim aser kati ka angatettepa
iba benjong amungtsü ayongzük.

Pai tarutsü putu asoshi ajak
senteper sobaliba tajung aser
senmang tem kumzüka, wazüka
ayutsü aser ajungkettsü
Pochury nüburtem dang
aayongzüka liasü.

Iba benjongmung nung
tesem pongu nungi Pochury
nunger temi sobaliba tsüngsang,
ken, traditional games amala
ayongzüka benjong tali
longsodakja liasü.

Pochury kin-i alu aru
tenzüktsü mapang temoatsü
meshia Yemshe benjong ya
kanga metsünga-reta amunger.

Dimapur, Mongputeni/Oct.
05 (TYO): Nagaland Board of
School Education ajanga
sangdong ka agütsüba nung,
Private aser Compartmental
students shirnoksa HSLC &
HSSLC Examinations 2027
atema forms fill up süogo,
parnoki pei schools/centers
nem original Admit Card aser
Marksheet agütsütsüla, aser iba

sülen Board indang office dangi
yoktsü, ta ashi.

Centre/Schools temi Private
aser Compartmental candidates
indang original Admit Card aser
Marksheet ya October 31, 2026
tashinung Borad indang office
nem agütsütsüla mesüra
registered post ajanga yoktsüla,
ta NBSE sangdong ajangasa
ashi.

NBSE-i Private aser Compart-
mental students atema metetdaktsür

Dimapur, Mongputeni/Oct.
05 (TYO): District Employment
Exchange, Dimapur ajanga
National Career Service Centre
for Differently Abled
(NCSCDA), Dimapur den
lungjemer October 9 nü District
Employment Exchange,
Dimapur nung Job Fair ka
ayongzüktsü.

Iba Job Fair ya ajanga
zünger  mapa bushia  aliba
lanurtem private sector nung
mapa inyaktsü asoshi maongka
agütsütsü. District Employment
Officer, Dimapur ajanga ashiba
agi, mapa bushir aser mapa
agütsür sendaktepa mapa
inyaktsü asoshi maongka tapet
agütsüba nung yar itsü
nükjidong nung iba sentong ya

Dimapur nung October 9 nü Job Fair alitsü
ayongzüker.

Iba recruitment drive nung
shilem ka ama mapa
agütsürtem rongnung Talent
Acquaintance aser Quickserv
alitsü. International voice aser
non-voice processes, HR
trainee roles aser  tanga
maongka nung mapa tazüng lir.

International process
positions atema mapa tazüng
ya Jaipur, Indore, Ahmedabad
aser Bangalore nung lir, aser
eligibility ya Class 12 pass nungi
graduates tashi asütsü.

Advertised salary packages
ya sen 17,000 nungi 44,000
tashi aser  iba den
a n i s ü n g z ü k d a k ,
senzüsempongba teyari aser
relocation benefits densema

teyari balala lir.
HR trainee positions ya

2022 nung mesüra iba sülen
graduates asürtem asoshi lir
aser  yangji freshers aser
experienced candidates tem
dena lir, aser kidang nungi
inyaktsü maongka lir.

Job Fair ya anepdang 10:30
ako nungi nikongdang 3:00 ako
tashi District Employment
Exchange, Dimapur Lane-1,
towards Zion Hospital, Purana
Bazar, Dimapur - 797116 nung
alitsü.

Jangra aliba mapa bushir
temi 70056 94403 mesüra +91
7005619124 / 9990666408
ajanga tongtepratepa osang tali
tejangjaba metetpelatsü akok,
ta sangdong ajanga ashi.

Dimapur, Mongputeni/Oct.
05 (TYO): Central
Administrative Tribunal (CAT),
Guwahati Bench ajanga hybrid
yimya nung October 8 aser 9,
2026 anogotem Kohima nung
Circuit Court Sitting
ayongzüktsü. Iba sitting ya
Rajinder Singh Dogra, Member
(Judicial), aser Mallika Arya,
Member (Administrative) nati
tentetba Division Bench ajanga
agitsü.

Judicial Member ya Kohima
nung iba sentong nung tsüngtong
arua adentsü aser
Administrative Member ya
virtual yimya nung adentsü.
Judicial Member ya October 7
nü Kohima-i arutsü aser
October 11 nü aotsü sentong lir.

CAT-i Nagaland sorkar dang
Circuit Court tiptema agitsü
asoshi hybrid hearings atema
facilities densema tesem tapet
anepaluja nüngdakba mera agia
anepalutsütsü shiogo. Judicial

Member Rajinder Singh Dogra
atema October 7-11, 2026
anogotem asoshi VVIP suite ka
anepalutsütsü aser iba den
transport aser security facilities
agütsütsüa shiogo. Iba mapang
Judicial Member ya State Guest
ama sangdongtsü akok.

Kasa mapang Bench meina
arur ketdangsür trok anenzüktsü
aser senzüsempong asütsü
asoshia anepalutsütsü shiogo.
Iba den State sorkar dang hybrid
mode nung Circuit Court agitsü
atema computers, printers,
scanners, copying facilities tem
court telungzük nung
anepalutsütsü shiogo. Court
orders renemba aser
transcription nung yaritsü asoshi
meina aruba ketdangsür nem
parnok anenzükdak hotel nung
computer set ka agütsütsü
shiogo.

Kasa mapang Circuit Court
tiptema agitsü atema Group-D/
MTS staff ka yoktsüa shiogo.

CAT Guwahati Bench-i Kohima
nung Circuit Sitting ayongzüktsü

Meluri district kübok Lephori yimtsüng nung October 3 nü Pochury kin Yemshe benjong
amungba nung Advisor Z. Nyusietho Nyuthe-i jembidang tangokba noksa ka yangi angur.

Assam Rifles temi Nagaland Civil Service (NCS) probationers atema Kohima Garrison nung
orientation sentong ka ayongzüka agi. Iba mapang parnoki probationers dang AR inyakyim
lemsatepa liasü, kong IG AR(N) den sensaksema parnok tangazükba jenti ngua liasü.

Dimapur, Mongputeni/Oct.
05 (TYO): Assam Rifles
ajanga Mon district kübok
Bumei yimtsüng nung October
5, 2026 nü angati Medical cum
Dental camp ka ayongzük aser
iba sülen mozü lema agüja liasü.

Iba camp nungya temeket
Changlangshu, Monyakshu aser
Changsha yimtsüngtem nungia
arua aden. Iba mapang Chief
Medical Officer aser Chief
Dental Surgeon ajanga nisung
346 tema repranga parnok
shirangba aser timtemba den
apet mozü agüja liasü.

Iba den ano parnoki camp
nung adeni arur asoshi
süngojemtsü anepalua agütsü
aser doctors aser nurses den
sensaksema liasü.

Doctor aser nurses temi
yimdaklir tem dang temang
anema alitsü yimyatem
amshitsü, chiyongtsü tajung
achi-ajemtsü aser tashidak tulu
mekumdaktsüi nokdanga

yutettsüba indang angatetdakja
liasü.

Ano Phek nunga tetsür ka
rheumatoid arthritis, systemic
lupus erythematosus (SLE) aser
systemic sclerosis atema
temang anepalua aliba mapang
Assam Rifles temi azü teyari
agüja liasü.

Tetsürla ya haemoglobin
level ya 4.4 g/dL kumer azü
nüngdaka liasü. Iba osang
angashitepa Assam Rifles temi
la nem O positive azü units ana
agüja liasü. nüngdaka aliba ama
mapang shidak nung azü
agütsütetba ajanga la temang
tajungba kuma maneni
anepalutar aser tajungba lir ta
ashir.

Assam Rifles temi iba ama
teyari agüja sentong balala
ayongzükba ajanga nüburtem
den tali sendakteper aser
nüburtem kumzüka ayutsü
temulungtetba aliba tali
jangjatsür.

Assam Rifles-i state nung
sentong balala ayongzük

J&K nungi Bangladesh nunger
150 meindok; Bengal-i anir ogo

SC-i Form 6 dak sendakba nung EC dang telangzüba meshir

Public aser talisa sen apur (tem) aser Guarantor (tem) dang ya sangdonger, telok balala tsüngda Hypothecation/Loan Agreement agia aliba kübok
agüja aliba tashi amshia Bank-i agiadokba tsünglanglen shia aliba Motor Vehicle ya "Kong aliar yamaji", "Idakji aliba ajak" aser "Yangji aliba
ajak" basis nung ayoktsü, aser ibaji tsünglanglen shia aliba account/s nungi sentsüh alangzüktsü atema lir. Sen apur/tem / Guarantor/tem / Gari
/ Sentsüh ajak / Reserve Price / e-Auction anogo & mapang, EMD aser Bid Increase Amount tsünglanglen agütsür:-

GARI  E-AUCTION
ASÜTSÜ

Branch Head, Bank of BarodaDate: 05.10.2026,  Place: Guwahati

Sr
No.

Name & address of
the Borrower

Date & Time
of e-Auction

Property
Inspection Date

& Time

Iba sale dak sendakba nung telatetbatem tejangja metettsü atema iba website link nung reprangang https://baanknet.com. Bid asütsüpurtemi
Branch Head den Mobile No.: 8638968133 ajanga tongteprateptsü akok.
* Bank telatetbatem nung ajemdaker GST agitsü.

Total Dues
(in Lakhs)

Vehicle Make & Model
Registration No.

EMD deposit Account No.
& IFSC Code Name of the

Branch

1. Reserve Price
2. Earnest Money

Deposit (EMD)
3. Bid Increase Amount

ROSARB   GUWAHATI
Fancy Bazar, 1st Floor, Hotel Siddharth Building, Above Sarma Sweets,

H B Road, Guwahati, Assam- 781001,  E-Mail: sarbgu@bankofbaroda.bank.in

1. DEBASHISH
KUMAR BARMAN

DIMAPUR

07.11.2026
Time: 12 pm to

4 pm

05.11.2026
Time: 10 am

to 4 pm

18.21 Make: ISUZU
Model: V CROSS 4WD MT
Regd. No.: NL07CC1259

A/c No.: 28390015181219
IFSC: BARB0SARBGU

1. Rs. 9,30,000/-
2. Rs. 93,000/-
3. Rs. 10,000/-

New Delhi, Rongjui/October
05 (Agencies): Hombarnü
Supreme Court-i, Form 6 nung
bendenlokbatemji court-i
magizüker, ta metetdaktsüba
den külemi Election Commission
indang Special Intensive
Revision (SIR) exercise dak
sendakba nung tali bendenloktsü
atema shibai tashi agütsü?, ta
asüngdangogo.

Election Commissioner ana-
Sukhbir Singh Sandhu aser
Vivek Joshi nati memelungi
Chief Election Commissioner
Gyanesh Kumar-i telemtetba
agi, ta tai tonglokja temepishiba
ken o benoka aliba angadangba
mapang nung Chief Justice of
India Surya Kant-i, "Form 6
yanglushibaji onoki magizüker.
Ibaji tejangja. Kodang record
ngudir shibai ibaji yanglushiar
onoki reprangdangtsü," ta
metetdaktsü.

Tang tashi nungbo Supreme
Court-i Form 6 nung temzüng
yanglushibatemji ozüng alema
lir, tabo mashi, ajisüaka
yanglushitsü atema tashi
agütsür asü mesüra item
telemtetba agitsü atema
Election Commission-i inyakyim
shidak benshir asü mebenshiar
bushisüngdangtsü.

Form 6 ya temsüa aliba India
nunger senso kati electoral roll
nung voter tasen ka ama tenüng
züngoktsü atema agütsüba
prescribed application ka lir.

Form 6 nungji tenüng, tasoba
anogo aser küm, pei talidak
aser  tanga osang balala
asüngdanga lir. Iba ya
Registration of Electors Rules,
1960 nung latetja lir.

SIR mapang nung Form 6
nungji akhidang SIR agiba
mapang nung pei tsürabur
mesüra tetsü-tebou nunger
electoral rolls nung züngoka

aliba asüngdanga lir, aser iba
nungji ajemdaker tsürabur
indang EPIC number,
constituency aser state
asüngdangtsüa akok.

Tali bendenloksemba
declaration ji offline Form 6
nungbo mali.

Election Commission-ibo
Form 6 ji meyanglushi aser
declaration ji SIR exercise dak
sendakba additional document
ka dang lir, ta metetdaktsü.

Form 6 nung tali
bendenloksemba ajanga
mangatettep adok.

Tawa Indian Express report
ka ajanga, Election
Commissioner ana- Sukhbir
Singh Sandhu aser Vivek Joshi
natibo Form 6 nung temelenshi
bendenlokbaji ashishia liasü, ta
sangdongba sülen opposition
party temi CEC dang menden
nungi anentsü akhanger.

Joshi-i, Registration of
Electors Rules, 1960
meyanglushibo Form 6 ji
yanglushitsü makok, ta ashi
aser Sandhu-ia ibaji pusema
liasü.

Hombarnü ken o
angadangba mapang nung CJI
Surya Kant den Justice ana-
Joymalya Bagchi aser V
Mohana nungeri Form 6
yanglushibaji kechi nung
ajemdaker yanglushi, ta
asüngdang.

CJI-i, Form 6 yanglushiba
Supreme Court-i magizük, aser
itemji shibai yanglushiar court-i
asadangtsü, ta metetdaktsü.

Bench-isa, Election
Commission nung züngsem ajaki
melungtepa telemtetba agi asü,
parnok rongnung obang mapu
liasü asü, mesüra majority
ajanga telemtetba agi?, ta
asüngdang.

Justice Bagchi-i, inyakyim

shidak mebenshii telemtetba agi
süra court-i ibajibo tashi tali
amshiba lir ta sangdongtsüa
akok, ta metetdaktsü.

Ajisüaka court-i CEC-i pa
kijai telemtetba agi, mesüra
Form 6 nung yanglushibatemji
ozüng alema lir, tabo
mesangdong.

Election commission
inyakyim nung tashishiba
adokba sülen Election
Commission-i SIR agiadoker
aliba state tem nung online voter
enrolment process nungi
additional SIR-related
declaration ji agienadokogo.

Iba declaration ji tang SIR
tagidak states aser Union
territories indang ECINET
nungbo lir.

SIR exercise tembanger
aliba state tem nung applicants-
i Registration of Electors Rules,
1960 kübok aliba statutory Form
6 dang fill up asütsü.

CEC anema ken o
benokertemisa Chief Election
Commissioner & Other
Election Commissioners Act,
2023 kübok Arrla 18 tetshia lir.
Iba Arrla ajanga Election
Commission nung züngsem ajaki
melungtepa dang telemtetba
agitsü, aser tangatetba balala
süra majority tangatetba agitsü
lateta lir.

Ken o benokertemi, iba
tetezü Election Commission
nem agüja aliba tashiji Chief
Election Commissioner kijai
amshitsü makok, ta
metetdaktsü.

Supreme Court-i tim
ketdangsertem dang nungi
telangzüba meshiba den külemi
records meshiogo. Iba sülen
parnoki maneni Election
Commission-i telemtetba
agidang inyakyim shidak benshir
asü mebenshiar asadangtsü.

New Delhi, October 05
(Agencies): Hombarnü
Jammu & Kashmir nung
ketdangsertemi Bangladesh
nunger 150 West Bengal-i anir
otsüogo; Bengal nungi parnok
meindoktsü.

Bangladesh nungertemji
ozüng alema kulikaket shidak
mebeni J&K Union Territory
nung telidak liasü, ta
ketdangsertemi metetdaktsü.

Bendanger Bangladesh
nungertemji Srinagar nungi
Indian Air Force tayimtsü ka
ajanga Bengal nung aliba
Bagdogra Airport tonga anir
aoba sülen Border Security
Force (BSF) sepaitem nem
agütsüogo.  Inyakyim kar
tembangba sülen India-
Bangladesh arrtsü nung aliba
points balala  nung parnok
bendanga agütsütsü.

Bangladesh nungertem ket
nungji kulikaket tejangja

maliasü,  ta police-i
metetdaktsü.

J&K nung ketdangsertemi
ozüng alema arua alir
bendangertem maitsü jangjaba
sülen linük nungi meindoktsü
atema inyaker.

Bagdogra nung civil airport
ka aser Indian Air  Force
station lir. Iba tesem ya linük
tesem balala nung aliba
bendangertem meindokba
transit tesem ka lir. Iba tesem
nungji BSF sepaitemi inyakyim
shidak benshia Bangladesh
nungertemji meindoker.

J&K administration-i
Centre sorkar High-Level
Committee on Demographic
Change dang, taküm Union
Territory kübok district 20
nungi ozüng alema arua alir
bendanger 504 jangjaogo;
Kashmir division nung 458 aser
Jammu division nung 46 jangja,
ta metetdakja liasü.

New Delhi, October 05
(Agencies): Hombarnü
Bharatiya Janata Party-i Uttar
Pradesh nung taruba Rajya
Sabha election atema
candidates 8 tenüng
sangdongogo, saka tan election
nungbo BJP-i Union Minister
Hardeep Singh Puri bo züngdok.

Iba dak alia BJP-i Union
Minister BL Verma-a meshim.

BJP-i sangdongba
candidate 8 rongnung taoba
mapang Lok Sabha MP
Priyanka Singh Rawat aser
Jharkhand Angh,  Santosh
Gangwar'er  jala Shruti
Gangwar na densema lir.

Tanüngba candidate temji
Dharampal Singh, Radhakant
Ojha, Prakash Pal, Vidyasagar
Sonkar, Gopi Krishna Pandey
aser  Ram Pratap Singh
Chauhan nunger lir.

BJP-i Uttar Pradesh nung
Rajya Sabha menden 10 atema
candidates sangdongtsü ta
tesüiba hopta aika jembia
aruogo.

Rajya Sabha nung Puri
kümsük taküm November 25 nü
tembangtsü saka party-i tangbo
pa meshim. Puri ya tang Union
petroleum & natural gas

minister teinyakdak lir.
Osang angazükba agi, Uttar

Pradesh BJP-i Rajya Sabha
election atema central lenirtem
nem tenüng 25 agüja liasü, aser
iba nungji Priyanka Rawat
tenüng-a züngsema liasü,
ajioda BJP final list nung la-a
züngsemogo.

Rawat ya taoba mapang
Barabanki nungi Lok Sabha
MP liasü. Tang BJP-i shimba
tetsür candidate anaji la den
Gangwar lir.

Taruba election nung BJP-i
aniba teloktepi Rajya Sabha
menden 10 nungi menden 8
nungbo takok angutsü imlar.

Rajya Sabha nung züngsem
9 kümsük tembangtsü mapang
ana nung lir aser menden
kaji taoba mapang BJP
MP Dinesh Sharma,
Andaman & Nicobar
Islands nung Lieutenant
Governor shimba ajanga
azüngtettsüba menden lir.

Iba election atema
nominations file asütsü
asoshi tatembangbuba
anogoji October 6 lir
aser October 16 nü
election agia osang
sangdongtsü.

UP nung Rajya Sabha election
atema BJP-i candidate 8 sangdong

October 05, 2026 nü Rashtrapati Bhavan, New Delhi nung Ato kilonser Narendra Modi aser
Tir, Droupadi Murmu nati Swiss Confederation Tir, Guy Parmelin aser pa kinüngtsü, Caroline
Parmelin na agizükdang tangokba noksa nung angur.

October 05, 2026 nü Kolkata nung Bengali film actress, Koel
Mallick-i Rajya Sabha election nung tokteptsü atema
nomination file asüba sülen tangokba noksa nung angur.
Kasa noksa nung West Bengal Chief Minister Suvendu
Adhikari (ajichilen nungi tanabuba)-a angur.

https://baanknet.com.

EC Tashi

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

General elections aser assembly elections
ajak tashishitsü kecha makai tipdema
junga agitettsü atema election dak

sendakba maparen ajak ketdangsüa inyaktsü asoshi
linük temzüng kübok Election Commission (EC)
nem temeja tashi agüja alibaji atamata tashi masü.
Ajisüaka tawa electoral roll atema agiba Special
Intensive Revision (SIR) exercise nung mangatettep
ken o tulu adokba yabo Chief Election
Commissioner (CEC), Gyanesh Kumar-i pa kijai
tashi amshiba ajanga lir ta pa nem tai tongloktsüba
nungi adokba mangatettep lir. Tesüiba mapangtem
nung EC-i parnok nem agüja aliba tashi shidak
amshia aruogo aser mapang kaka nungbo EC-i
parnok nem agüja aliba tashi mamshitetba ajanga
Supreme Court (SC)-i tiyongtsüi ia oshidang
agütsütsüsa tensa-a ajuruogo. 2019 küm nunga Lok
Sabha election atema nüboyimba mapang nung
Model Code of Conduct (MCC) ozüng alema
inyakba tatalokba aika reprangteta SC-i Election
Commission akasokdakja liasü. Iba sülenji ang EC-
i yimtenren lenir pezü dak tenarong mesük.
Tesüiba ita aika opposition party tem aikati SIR
inyakyim kanga ashishia aruogo aser linük nung
voters crore 13 dak tali tenüng agienba atema ola
adoktepba mapang nung ano report tasen ka ajanga
Election Commissioner ana- Sukhbir Singh Sandhu
aser Vivek Joshi nati telemtetba aika ashishia liasü,
ta sangdongba sülen opposition party temi CEC
Kumar menden nungi agientsütsü akhanger. Tang
tesüsa October 5, 2026 anogo nung Supreme Court-
i SIR dak sendakba ken o angadangba mapang
nung SIR dak sendakba nung Form 6 nung
bendenlokbatemji court-i magizüker, aser iba
atemaji shibai tashi agütsü? ta asüngdangbaji tim
ta bilemer. Form 6 ya temsüa aliba India nunger
senso kati electoral roll nung tenüng züngoktsü
atema agütsüba form lir, ajisüaka SIR mapang nung
Form 6 nungji taoba mapang SIR agidang tsürabur
mesüra tetsü-tebou nunger electoral rolls nung
züngoka aliba asüngdanga lir. EC-ibo Form 6 ji
meyanglushi aser declaration ji SIR exercise dak
sendakba bendenlokba document ka dang lir, ta
ashir. Indian Express report ka ajanga, Election
Commissioner ana- Sukhbir Singh Sandhu aser
Vivek Joshi natibo Form 6 nung  bendenlokbaji
ashishia liasü; Joshi-i, Registration of Electors
Rules, 1960 ji meyanglushi nungbo Form 6 ji
yanglushitsü makok, ta ashi aser Sandhu-ia ibaji
pusema liasü. Iba tetezü CEC Kumar kijai pa
melungba nung telemtetba agi, ta tai tonglokja SC
nung temepishiba ken o benoka liasü. Chief Election
Commissioner & Other Election Commissioners Act,
2023 kübok Arrla 18 nung Election Commission nung
züngsem ajaki melungtepa dang telemtetba agitsü,
aser tangatetba balala süra majority telemtetba
agitsü lateta lir. Linük temzüng kübok Arrla 324
ajanga elections ketdangsüa agitsü, tetuyuba
agütsütsü aser lenirtem azüoktsü atema EC nem
tashi tulu agüja lir, ajisüaka CEC Kumar-i tashi alia
amshia lira menden nungi anentsütsüa akok. SC-i
iba ken o ya maneni angadangtsü, aser ochi
obendang magütsüra nüburtemi mapang talangka
Supreme Court aser Election Commission dak
melung melemtettsü.

TEINTET-ROGOJI  YIMDEN, AROGO  ASER
LOKTILIBA ASOSHI  NUKDANG

~ L. Kika  Pongener.

(Yashi adok nungi...)
Koba linuk, koba yimtsung aser koba lokti nung Tsungrem lar teintet rogo

(Priest & Reverends) aika lidir....Iba linuk, iba yimtsung aser iba lokti nungji
rongrongshishi, mangatettep aser telemsa adoktsusa alidang; item Tsungrem
lar teintet-rogotemi shisa tajung agutsuba agi sunepa aser sungjema kumdaktsur.
Ano Tsungrem o-i ashir...."Tindanger temoatsu agi yimtiji ajungketer" (A.Shin-
11:11). Koba yimtsung nung teintet-rogo, tindanger, ochishir, tangateter aser
shisa tajung agutsur aika lidir; iba yimtsung nungji yimden, arogo aser loktiliba
ajakji ajungkettsu. Tetezu....lenla ajak nung alimai meteta akumtsu aser alima
matsungdang tatishitsu tajung asutsu. Iba yimtsung nungjagi alima lenir, kenshi-
oshir, walunir, watsu-wabong, tashitemeteter jenti atoktsu. "Temeshipur temeli-
ji taribi takoktet mesuk" (A.Shin-10:20). Tetezu....Temeshipur Tsungrem lar teintet
rogotem tebang nungi jembizuka yokba o-ji yimden, arogo aser loktiliba asoshi
tajungshi o aser taneptsu mozu asutsu. Ano aji dang masu, teintet-rogotemji
'Arangshidak Longzuk' tajung amai asutsu. Yimden, arogo aser loktiliba balala
nung yimsusurtem aser lennirtem ken o tasak agi neneter; koleni tongteta
tugutsu ta tebilemtsu kaa alidang; teintet-rogotem dak shisa anettsu aser parnok
dak arangshitsu. Tsungrem o nung ashiba ama...."Merangi merang chiradaktsur"
(A .Shin-27:17)  Atangji, yimsusur aser lokti lennir ajak teintet-rogotem dakji
arangshitsu aser chira-a akumtsu.  Atangji, teintet-rogotemji yimden, arogo aser
lokti ajak arangshidak longzuk asutsu.

Teintet-rogoji yimden, arogo aser loktiliba ajunga asoshi nukdang ka amai lir.
Teintet rogoji shisa-len sayur, tajungshir aser tesayur tajung lir. Teintet-rogoji
yimden, arogo aser loktiliba ajak nung mepetmesu alidang aser telemsa adoktsusa
alidang....Shisatsu tajung agutsur, longjemdaktsur aser yimjung apular asutsula.
Yimden, arogo aser loktiliba balala nung ammang milen zuksep ama koda mesui
alidang; teintet-rogoji tesangwa milen abener asutsula. Yimsusur, arogo tenzuker
aser lokti lennirtem shisa ramir alidang; teintet-rogotemji arangshidak longzuk
asutsula. Aji oda, teintet-rogotem jagi yimden, arogo aser lokti nung mepetmesu
aser telemsa adoktsusa; shisatsu tamajung agutsura....."Molo tonger yatadak
maka" amai asutsu....Aser parnoki raksaba yanglushirji shirnok asutsu....???
Atangji, lanurtemi parnok dang "Metsu tamajung prokertem".....ta ajatsu. Anungji
teintet-rogotemji "Milongsang ajemshir" ka-ka masutsula. Koba linuk, koba
yimtsung aser koba telok nung teintet-rogo aika lidir....Idakji nuburtem yimjung
nung sunepa alitsu. Aji oda, teintet-rogotem shirnok nubur asoshi akumdong
ka ama takum aser mapa agi tatishitsu tajung liteta sayur....Parnokji Tsungrem
taochi nung aser nubur maongka nung kupu pua arishia alitsu...."Kupu apuba
kolakji sentsuwangshi korang; ibaji Temeshiba takum ajanga dang ajangzuker"
(A.Shin-16:31). Atangji, kou tanak agi temesung kuma arishia alibaji.....Takum
libaliru aser jaklaliru ajak asungteta meshiteta aliba ajanga dang ajangzuker.

AOR TAR YIMSÜYIMBONG
~ Wt. Repabenla, Asst. Professor, FAC (Source : Nokinketer

(Yashi adok nungi...)
Khrista Yimsü agi Tar Yimsüyimbong melenshidaktsüba

1. Tar Yimsüyimbongji kodang aroka shisadangdir parnoki tsüngremtem angatetba aser
par tekülembaji kanga dang metsünga reta amanga liasü. Iba kasa tangatetba nung
asenoki Khrista yimsüji agizük asübo asenoki Khrista dak dang amangba dang nungia
tali tarokba aser tajungba amanga lila ta bilemer.

2. Tia maka kaji, Panger Imchen-i züluba “Ancient Ao Naga Religion and Culture” kaket
nung ashi ama, Tar Yimsüyimbong teret janga memetetba nisungtemi asen Aor otsü
züludang, Tar yimsüyimbong aser sobaliba dak sentaklokbajibo ajak temenen ama
bilema züludang metsünga reta külemba jenjang samadaktsü.

3. Kodang asen Ao limai revival milak aru iba mapang nung Tar sobusolemtsü ajakji
temenen ta züngshi nung, shiret kümbang ajak jaksaa intok aser ano karbo ali ongken
tur idakji rema yutsüba otsü lir. Tanübo joko akhi Tar Sobusolemtsü shitakba (original)
bo asenoki bulua mangur. Ya lanu putu asoshi senti rongsen samaba teraji lir.

(Maneni asüng adok nung...)

- Tangsen Lemtur



Taküm asoshi mapang mali
Kodang  nenoki sarasademdir "… Anogo shia
chiyungtsü onok nem kua ta sarasademang.

Luke 11:2-3.
Tsüngremi ali rongsen sempet agütsüba agi

taküm alir. Item melii asenoki taküm alitsü
makok. Aji saka itemji alitsü atema dang
takümji alir masü. Itemji tetenzüker dang.
Tatembang masü. Itemji asenok oset-tsüset
dang, mapang masü.

Takümji oset talubusa aliba nung malir, saka
adianutem rongnung tesendaktep tajung aliba
nung alir. Asenok kati ka yaritepba nung
amshitsü asoshi Tsüngremi rongsen moatsü.
Anungji asen taküm nung tongtipang alizüngji
rongsen bendentsüba masü, nübur dang
meimtsübaji asütsü.

Taküm alitsü tenzükba aser taküm tetezü
meyokteptsü koda temela! Asüng asoshi
rongsen rizüngdak kanga mazüngi alitsü akok,
saka tanü nüburtem nüngdak nung yariteptsü
asoshi mapang mali. Asenoki tanurtem asoshi
kanga mazüngi inyaktsü akok, kibong aser
tembartem asoshi mazüngi alitsü akok, aser
kiyonger yaritsü asoshi kanga mazüngi alitsü
akok. Taküm  alitsü asoshi mazüngi
temoatsütemji rizüngtsü akok, saka taküm
tongtibangba asoshi mapang magütsüteter.
Anungji ,Yisui asen tebilemba ajemadoktsür
aser tanü nüngdak atema sarasademtsü sayu,"
Anogo shia chiyungtsü kua" (Mathi 6:11).
Tamasa Tsüngrem yimli aser Pa temeshiba
bushiang. Ajak ne nem agütsütsü ta amangang.
(Mathi 6: 33).

Israel sepaitemi amakdang Palestine tsür Khristan ana asü

Palestine tsür Khristan, Maysa Khader Ibrahim Abu Daoud (ajichi) aser lar jala, Mary
Hafez Michel Al-Najjar na noksa nung angur.

October 05, 2026: October
3, 2026 anepdang züngia Israel
sepaitemi anünglen nungi Gaza
City amakba mapang nung
Palestine tsür Khristan ana-
tetsü o jala na süogo, ta Arogo
nung lenirtemi metetdaktsü.

Khristan tetsü aser jala na
jagi Gaza nung aliba Holy
Family Church nung
züngsemtem aser jenoka
alirtem yaria aruogo, ta Arogoi
metetdaktsü.

October 3 nü Israel-i
anünglen nungi amakdang
Palestine tsür Khristan anaji
densema nisung pongu asü, ta
parnokisa metetdaktsü.

Greek Orthodox
Patriarchate of Jerusalem-i,
Israel-i amakdang asür
Khristan anaji Maysa Khader
Ibrahim Abu Daoud aser lar
jala, Mary Hafez Michel Al-
Najjar (Abu Daoud) na liasü,
ta metetdaktsü.

Gaza City nung alir Ahmed
Al-Dahdouh-i, "Anogo shia
onoki item ama tatalokba ya
ajurur. Aonung amoi aoba
mapang nung anepdang
saaktsü asü mesaktsüar
memeteti onok mejanger," ta
metetdaktsü.

Paisa,  "Onok Muslim
nungertem, aser parnok ya ozü
adianu Khristantem lir. Parnoki
aibelen kecha meinyak.
Parnoki yimjung meimer aser
ajaki parnok meima liasü,
tangbo onoki jana nungi tetsü
aser  jala na tasümangji
atsütetogo," ta metetdaktsü.

Israel Defense Forces-i X
ajanga, Israel Security
Agency-i kiralongrar aser Gaza
nung Hamas political bureau
deputy chairman, Ali Ahmed
Al-Amoudi tepsettsü nükjidong
nung anünglen nungi amak, ta
metetdaktsü.

IDF-i, Al-Amoudi ya Yahya

Sinwar den atongtepa inyaker
ka liasü aser 2023 küm October
7 nü Israel amaktsü atema
asalentong yangluba nung pai
shilem agia lir, ta metetdaktsü.

IDF-isa,  "Tanübo Al-
Amoudi ya Gaza nung Hamas
tongti lenir lir aser kiralongraba
nung pai shilem agia lir.
Tanaben asentenshir raratsü
atema pai ayongdener. Iba
amokmeren agientsü atema
onoki kiralongrartem amak," ta
metetdaktsü.

IDF-i, "Aamakba mapang
nung AI-Amoudi ji Hamas
teloki kiralongratsü atema
amshiba kiojen ka nung liasü.
Kiralongratsü atema Hamas
teloki civilian tem jung ama
amshir," ta metetdaktsü.

Israel Defence Force-i
Gaza amakdang Al-Amoudi sür
asü masüar memetetdaktsü.

2025 küm October ita nungi
ceasefire tezüngzüktep agia lir,
ajisüaka Israel-i maneni Hamas
telok amaker.

Osangbener den jembidang
Bethlehem nung alir Shireen
Awwad-i, Israel-i Palestine
nunger ka tepsettsü meranger,
aser October 3 nü amakbaji
nisungbaji tepsettsü nükjidong
nung amak asütsüa akok, ta
metetdaktsü.

Awwad-isa, tetsü aser jala
naji Gaza nung aliba Arogo
nungji jenoka liasü, ajisüaka
Arogoi ajak dang iba tesem
toktsür aotsü metetdaktsüba
mapang nung tenata oadok aser
tenaprong iba kiojen nungji
para kidang liasü, ta
metetdaktsü.

Awwad-i, Maysa kinüngbu
küm ka tejaklen shiranga asü,
ta metetdaktsü.

La jabaso ana lir; ka West
Bank kübok Beit Sahour nung
alir aser ka Germany nung lir.
Tensa mejungi akümba mapang

nungi jabaso anapronglai tetsü
aser aianu naji Gaza nungi
anitettsü meranga liasü.

Greek Orthodox Patriarch
of Jerusalem Theophilos III-i
sangdong ka ajanga, "Tejashi
nung aser tasü nungi shia
arutsü teimla nung onoki Maysa
aser Mary na tanela atema
sarasademtsür.  Tsüngremi
asürtem nem tesünep agüjang
aser  par  kibong nem
taremzükba aser tesüneptsüba
tanela  agüjang ta
sarasademtsür," ta
metetdaktsü.

Patriarchate-isa, "Meimchir
ajakji Tsüngrem mesükba nung
yanglu, aser meimchir ajakji
temeshi. Onoki sarasadem
nung Gaza nung alirtem ajak
bilemeter aser asürtem dang
taochi sayuang, yirua alirtem
anepjang aser mangyimertem
nem tashi agüjang ta
sarasademtsür," ta
metetdaktsü.

"Iba rara anentsü, bomb
amshiba anentsü aser civilian
kümzüka alitsü, iba denji külemi
yimjung atema onoki
sarasademer," ta  paisa
metetdaktsü.

Palestine Liberation
Organization Executive
Committee nung züngsem aser
Higher Presidential Committee
of Churches Affairs in
Palestine tongti,  Ramzi
Khoury-ia Khristan tetsür ana
asüba atema mangyim jashi
lemsatepogo.

Khoury-i sangdong ka
ajanga, Khristan tetsür ana jagi
Arogo indang shelters nung
jenoka alirtem aika tenzüka
aruogo, ta metetdaktsü.

"Maysa aser lar jala Mary
na süadokba ya par kibong,
Arogo aser Arogo nung
züngsemtem atema takoksa
tulu," ta paisa metetdaktsü.

October 05, 2026: October
03, 2026 aonung Manchester
nung aliba Co-Op Live nung
tekülem sentong ka nung
adentsü aser Rev. Franklin
Graham-i sayutsüngiba angatsü
atema nisung 10,000 dak tali
adenshia liasü.

Tesülen sayutsüngir, Rev.
Franklin Graham-i X ajanga,
"Nisung noklang aikati pei
temenen nangzüka tamang agi
Yisu Khrista agizükogo," ta
metetdaktsü.

God Loves You Tour sentong
ya Billy Graham Evanglistic
Association (BGEA)-i
ayongzüka liasü.

Iba sentong nung Tsüngrem
O jembidang Franklin Graham-
i,  tet i atema teimla aser
nükjidongji Yisu den
tesendaktep ayuba ajanga dang
angutsü, ta lemsatepa liasü.

"Tsüngrem matsüngdang
nokdaktsü atema na renema lir
asü? Nai Pa nem telangzüba
agütsütsü renema lir asü?
Nisung khen asütsü aser
obendangba arutsü, ta Laishibai
ashir (Ibr i 9:27)" ta  pai
metetdaktsü.

Lipok kaket nung Lot otsü
lemsatepa pai, Sodom nung Lot
takümji temenen agi
meketbanger liasü, aser pa
meketa aliba tiaji ngua pa
kanga jashia liasü; yamaji yangi
Manchester  nunga karibo
kasaji ajangshia alitsüa akok, ta
ashi.

"Lot mepelateti liasü. Pa

jashia  liasü. Tesempatsü
temenen ajanga pa jashia liasü.
Pa tanela jashia liasü," ta pai
ashi.

"Taonung nenok karbo yagi
aruba ya 'Tsüngremer sentong
ka ali asü?' Nü taküm atema
Tsüngremer sentong kabo ali
asü? ta metettsü atema aru
asütsüa akok. Ano karbo nai
temenen menabatem atema
taitok angutsü asü, ta metetnüa
aru asütsüa akok," ta pai ashi.

Nüngtugu sayutsüngir Billy
Graham'er jabaso Franklin
Graham-isa, pa Khristan kibong
tajung ka nung intet, ajisüaka
pa arrshi küm 22 asüba mapang
nung ang pai Khrista nem taküm
bendanga agütsü, ta ashi.

"Lot amaji yangi lokti
rongnung karbo temenen aser
tejashi agi meketbanger alitsüa
akok. Ajisüaka Tsüngremi nü
nem tatok agütsütsü. Pai na
merüktettsütsü. Pai nü nem
taküm tasen agütsütsü, aser
Yisu Khrista dak amangba
ajanga taküm tasen agütsütsü.
Ajisüaka ibaji nai shimtettsüla,"
ta pai ashi.

Tesüsa pai temenen
nangzüka Yisu Khrista dangi
arutsü atema tayongzükba
agüja liasü.

Iba sentong nung Michael W
Smith, Charity Gayle, Dennis
Agajanian, Faith Child Music
aser The Tommy Coomes
Band-i osangtajung aser
tekülem kentem ajanga shilem
agia liasü.

Manchester nung Franklin Graham-i
nisung 10,000 madak sayutsüngi

OLONG PAITEP   # 7670 TELANGZÜBA

OLONG  PAITEP # 7671

AO OSHI ANGAZÜKDAK:
TANÜ ANGAZÜKTSÜBA OJANG

Kilendangtsü

(n) lokti aser kibong raksadaktsüba nisung (instigator, black sheep)

* Kilendangtsü nisung denbo memedemtsüla.

Koha

(n) hau, inyakogo ta langzüba (yes,done)

* Oboulai koha chiyongogo ta langzü.

NAI-A YA METETTER

Dt. Kohima, the 05thOct. 2026
NOTIFICATION

NO.DTE/ESTT-2/NEET/01/2024-25/ Apropos of the letter received from North Eastern Institute of
Ayurveda and Folk Medicine Research (NEIAFMR) Pasighat, Arunachal Pradesh-791102, an autonomous
Institute under the Ministry of Ayush, Government of India, has allotted 2 (two) seatsto Nagalandfor
admission toB.A.M.Scoursefor the academic session 2026-27.

In this regard, interested candidates who have qualified in the Nagaland State NEET (UG) 2026Merit
List and have not been allotted any seatsare invited to apply for these seats.

An application for the same, addressed to the Director, Technical Education, should be submitted
on or before 9th October 2026.

(Er. VIPULHOU LHOUNGU)
Director.

GOVERNMENT OF NAGALAND
DIRECTORATE OF TECHNICAL EDUCATION

NAGALAND : KOHIMA
No.DTE/SCHO-10/2026/ Dated. Kohima    Oct. 2026

NOTIFICATION
STATE TECHNICAL SCHOLARSHIP (WELFARE BASED SCHEME)

To avail the state technical scholarship STS, the student/applicants should fulfil the following
Eligibility criteria:

* Indigenous ST students pursuing studies in technical courses (Diploma/Degree/Masters) recognised
by All India Council for Technical Education AICTE & Council of Architecture COA.

* Family annual income not exceeding Rs 8 (eight) lakhs, as certified by the competing authority from
the district administration.

* Eligible applicants to apply online through the application platform-
www.scholarship.nagaland.gov.in. Portal opens 1st Oct 2026 till 31st Dec 2026

While applying online, applicants are required to take note of the following:
1. Aadhaar authentication is mandatory for scholarship application.
2. Applicant must register on DIGILOCKER before applying.
3. Aadhaar seeding is a must. So, applicants are advised to ensure their bank account is Aadhaar

seeded.
4. Applicants should avoid submitting false/fabricated income certificates/official documents for

scholarship. If detected, the application for scholarship will be cancelled and necessary legal
action shall be taken.

For more information/queries, visit:
* Common scholarship portal Nagaland: scholarship.nagaland.gov.in
* Department website: dte.nagaland.gov.in
* Email: schodtenagaland.gmail.com

Sd/-
(ER. VIPULHOU LHOUNGU)

Director.

LANGTSÜNGLEN :

1. Aruli, 3. Balala, 5.Suwar,

6. Belem, 9. Süjak, 10.Aonung,

11. Dokan, 13. Tinu.

TIPLEN :

1. Aben, 4. Artsü, 7. Lisem, 8. Liwa,

9. Sarasadem, 12. Aket, 14. Mangu,

15. Anünü, 16. Ango.

TIPLEN

1. Anenzükdak ki - (5)

3. Asür mangyimba - (5)

5. Temulung nung shisadang - (5)

8. T _ _ _ lu - (3)

10. Takdang  temalen - (9)

11. Tesa _ _ _ a - (3)

13. Ajungbena temulungjang

tongtonglatsü atu - (5)

15. Tejen lai nung tesayur - (5)

16. Tsüngsak-mopung - (5)

LANGTSÜNGLEN

1.  Reprangdaktsü - (4)

2. _ _ _ ur - (3)

4. Kiojen yangludak - (6)

6. _ _ _ _ _ _ _ ait - (7)

7. Nagaland nung ayong  ka - (5)

9. Küm kasa purtem - (5)

10. Tetsüng tajemetdak - (6)

12.  _ _ _ _ adenshi - (4)

14. Tsünüsenbongtsü adokdak - (3)

1 2 3 4

5 6 7

8

9

10

11 12

13 14

15 16

Aizawl, October 5, 2026
(Agencies): Mizoram sorkari
Indian women hockey players
Lalremsiami aser Lalthantluangi
nem tetushi agütsür.

Japan nung 2026 Asian
Games nung Indian women
hockey team-i gold medal angu

aser iba nung Lalremsiami aser
Lalthantluangi nati shilem tajung
agiba ajiteta Mizoram sorkari
tena shia nem Rs 25 lakh senpet
agütsütsü metetdaktsüogo.

Indian women's hockey
team nung Mizo tsür ana dena
liasü aser parnoki final nung

China madak 1-0 agi takok ngua
gold medal angu. Küm 44 sülen
India tsürtemi iba jenjang
nguteta liasü.

Chief Minister Lalduhoma-i
Indian women's hockey team
nem tetushi agütsü aser talisa
Arjuna Awardee Lalremsiami
nem tenüng agütsü.

Mizoram nungi Asian Games
gold medal mezüng angurji
Lalremsiami aser Lalthantluangi
lir aser iba takok ya Mizoram
atema otsüsütsü lir ta
Lalduhoma-i ashi.

"Tenati takok tajung anguba
atema tenaprong nem Mizoram
Sports Incentives Cash Award
Scheme kübok Rs 25 lakh
agütsütsü" ta CM Lalduhoma-i
metetdaktsü.

Final asaya nung
Lalremsiami-i shilem tongti agia
liasü aser ibaji China den
asayadang goal ka yoktetba
liasü. Iba takok ajanga 2028 Los
Angeles Olympics asoshi India
qualify süogo.

Lalremsiami & Lalthantluangi na nem Rs 25 lakh agütsür

Guwahati, October 5, 2026
(Agencies): Assam Chief
Minister Himanta Biswa
Sarma-i Guwahati nung library
60 lapoktsü sentong
metetdaktsüogo.

Guwahati nung municipal
ward shia nung library ka

lapoktsü aser iba ajanga
students, researchers aser
readers nem teyari agütsütsü.

Iba mapatong ajanga
Guwahati nung learning &
reading atema spaces shitak
agütsütsü ta CM Sarma-i ashi.

"Guwahati nung kaket

meimertem atema ni osang
tajung ka bentsür arur" ta pai
ashi.

Guwahati kübok municipal
wards 60 shia nung sorkari
library kaka amenoktsü mapa
inyaker ta CM Sarma-i
metetdaktsü.

Guwahati municipal ward shia nung library lapoktsü

Rajpath Infracon head Jagadish Kadam-i Sri Sathya Sai
District Collector A Shyam Prasad nem Guinness World

Record memento ka agütsüogo. October 3, 2026 nü
Puttaparthi Collectorate nung District Collector Prasad

nem memento agütsü aser iba ya Rajpath Infracon
company-i Bengaluru-Vijayawada Economic Corridor

yangludang Guinness World Records pezü tashi
yanglutetba atema agütsüba lir.

Pedro Sanchez-i Spain election jelia agitsü sangdongogo

Tuli  nung  aliba  Longkümer  Kidong
tebo  ana  Semchir  rongnungi
Dr.Merensangla  Longkumer,  D/o. Shri.
Martemsü  aser  Smti.  Narotemla  na
jala  ajanga  shisaluyim  wadang  nung
tematiba  jenjang  tashi  tongteta  Ph.D.
in  Forestry  (Forest  Ecology  &
Environment ) from  Forest  Research
Institute  Deemed  University  Dehradun,
Uttarakhand nung  renemtetba  asoshi
tenüngsang  tulu  agütsür.

Tsüngremi  jala  taküm  wadang  ajak
nung  maneni  moajangma  ta
sarasademtsür.

Sd/-
TONGPANGTIZÜK
President, MLKT

Sd/-
S. YANGERMONGBA
SECRETARY, MLKT

OFFICE  OF  THE

MERANGKONG  LONGKUMER  KIDONG
(NOKDANG & CHANGKI)TULI  UNIT

Dist. Mokokchung : Nagaland

TENÜNGSANG  AGÜTSÜR

CHUNGLIYIMSEN KAKETSHIR TELONGJEM
Raffle Draw Results

In Aid of 55th JKTM Conference 2028
1st Prize - Sl. No. 0603 2nd Prize - Sl. No. 1540

3rd Prize - Sl. No. 2997
CONSOLATION : (a) 4449 (b) 3220 (c) 3690 (d) 4904
(e) 4793 (f) 0842 (g) 3959 (h) 1813 (i) 1098 (j) 1548
(k) 2155 (l) 1325 (m) 3612 (n) 0147 (o) 0261 (p) 2456
(q) 1683 (r) 0695 (s) 4011 (t) 0771

ASÜR SHILUDI LONGKÜMER

Kodang amatsü makokba jabaso Shiludi Longkümer (Salulamang),
ajungbena iba akümlir wadang tembangba mapang onok mangyim jashia
mulung zürep tia nung alidang adianutem, kija, kibong, kiyonger, medemertem,
yimti nüburtem, Arogo aser lokti tentet balala shirnokisa onok mulung
süneptsüogo, nenok ajak dang iba aosang kaket ajanga pelaba lemsateper.
Asen Teyanglur Tsüngremi nenok ajak moajang ta ozü tamang sarasadem.

~ Temeim tsürabur, adianu aser kinungertem.

ASO :
9th March 1996

ASÜ :
19th Sept. 2026

GOVERNOR'S SECRETARIAT
NAGALAND :: KOHIMA

*************
No. G-06/4/AP/00 (Vol-I) :: Dated Kohima, the 5th October, 2026.

ADDENDUM
In continuation of this Secretariat's Advertisement No. G-06/4/AP/00 (Vol-I) dated

11.08.2026, published in the local dailies inviting applications for various posts, it is hereby
notified that one additional post of Multi-Tasking Staff (MTS) in the Pay Matrix Level- 1A is
included in the said recruitment.

Accordingly, the total number of posts under the category of Multi-Tasking Staff (MTS) is
hereby revised as below:

Item No. 1 2 (Two) posts of MTS in the Pay Matrix Level-1A under the Governor's
                            Secretariat, LokBhavan, Kohima.
The posts previously advertised as well as the inclusion of the additional post are being done

with the concurrence of the Finance Department vide RFC/ESTT. No. 124 dated 09.06.2026
and clearance of the Personnel & Administrative Reforms Department vide P.C. No. 150
dated 16.06.2026.

Candidates who had already applied earlier for the post of MTS pursuant to the original
advertisement need not apply afresh.

Eligible candidates may submit their applications in the Job Application Form, which may
be downloaded from the official websites at www.lokbhavan.nagaland.gov.in and
www.nagaland.gov.in.

The duly filled-in application form may be submitted on or before 22nd October 2026.
All other terms and conditions of the original advertisement shall remain unchanged.

Sd/-
(THAVASEELAN K) IAS

Commissioner & Secretary to Governor.

Stockholm, Mongputeni/Oct.
05 (Agencies): Karl Deisseroth,
Peter Hegemann aser Georg
Nagel nungeri neuroscience nung
bushitetba atema parnok nem
2026 Nobel Prize in Physiology
mesüra Medicine agütsütsü
Hombarnü sangdongogo.

Scientists asem yagi 'light-
gated ion channels' indang
research agiba atema iba sempet
ya agütsür. Iba ya protein tabu
ka lir, koba optogenetics
amenokba nung yari, tekolok
nung neurons telok tejangja kar
'activate' südaktsütsü atema
tesangwa tila amshiba nung
mezüng technique alitsü.

Iba sempet agütsüba Nobel
Committee nung züngsem Abdel
El Manira-i ashiba agi, iba
bushitetba ya ajanga scientists
temi tekolok nung 'specific
circuits function' angatetba nung
yarir. Iba yagi ano 'blindness,
depression, addiction aser

dementia' densema timtem balala
anepaluba nung yaritsü tsüngsü
sayur.

Deisseroth, Hegemann aser
Nagel nungeri 'light-gated ion
channels' aser neural inyaksangshi
azüokba nung parnok shilem
indang research agia liasü.

Parnok mapa ajanga
optogenetics amenok, koba
ajanga tekolok nung tesangwa tila
amshia atsükshia aliba neurons
telok tem activate südaktsür. Iba
technique yagi neural circuits
inyakyim jangjaba nung yarir.

Nobel Committee züngsem
ajanga ashiba agi, iba research
yagi tenük apokba, tekolok
anibelemba, addiction aser amatara
akumba densema conditions balala
anepalutsü asoshi tsüngsü sayutsü
akok ta ashir.

Taküm Nobel Prizes trok
agütsütsü aliba nungi Nobel Prize
in Physiology or Medicine ya
mezüngbuba alitsü. Nobel Prize

in Physics ya Royal Swedish
Academy of Sciences ajanga
Mongulbarnü Stockholm nung
agütsütsü. Taoba küm iba sempet
ya John Clarke, Michel H
Devoret aser John M Martinis
nunger nem agüja liasü.

Nobel Prize in Chemistry ya
Bodhbarnü agütsütsü, koba taoba
küm Susumu Kitagawa, Richard
Robson aser Omar Yaghi nunger
nem agüja liasü.

Nobel Prize in Literature ya
Brehostibarnü agütsütsü, aser
taoba küm Laszlo Krasznahorkai
nem agütsü aser Nobel Peace
Prize ya Hokulbarnü Norwegian
Nobel Institute in Oslo ajanga
agütsütsü, koba taoba küm María
Corina Machado nem agütsü.

Taruba hopta Nobel Memorial
Prize in Economic Sciences ya
Hombarnü agütsütsü, koba taoba
küm Joel Mokyr, Philippe Aghion
aser Peter Howitt nungeri ngua
liasü.

Madrid, Mongputeni/Oct.
05 (Agencies): Spain Ato
Kilonser  Pedro Sanchez-i
general election jelia agitsü
sangdongogo, koba par
minority sorkari benokba
housing relief mera ka
Parliament nung magizükba
sülen ataloker alitsü.

Hombarnü Sanchez-i
election ya November 29 nü
agitsü ta ashi. "Asenoki nübur
teyari asendenshitsü
nüngdaker," ta pai television

ajanga jembidang ashi.
"Asenoki nübu tali anidena

Parliament nung progressive
majority kanga tuluba akoktsü
nüngdaker, koba ajanga pei
jurila jangraba ajangtettsü,
social advances tasen
agütsütsü aser maneni Spain
tajungba kuma melenshitsü."

Taoba ita Madrid nung
arishi küm 87 tain tetsür ka lar
kidang nungi ainshidaktsüba
television nung sayuba sülen
nüburtem tali jashia akumba
sülen tawa Spain nunger temi
housing affordability mechi
sokar nungi lenmang sayutsü
khanga linük tesem balala
nung longkak aita arur.

Honibarnü linük yimtiba
nung housing longkak aitba
mapang nisung 70,000 dak
tema shilem agi ta sorkari ashi.

Küm aika Spain nunger
asoshi housing ya tebilemtsü
tuluka sür arur. Real estate
website Idealista  a janga
ashiba agi, tesüiba küm ter
tsüngta average rents ya
anaben agi tali kumogo, aser ki
alitsü atema sen meshiba ya
shilem 90 shi agi timba kumogo.

Sanchez-i election atema
sangdongba mapang
aibelenba aser taoba mapang
nübuyimdang nangzükba ama

meinyaktetba nangzüka liasü.
"Iba social major ity ya

shilem kar tanü temulung masü
lir ta ni meteta lir," ta Sanchez-
i ashi.

Ajisüaka tang election
agitsü ya Sanchez asoshi
t imtem aliba mera ka lir.
Opinion polls nungbo
conservative People's Party
(PP) ajanga far-r ight Vox
party teyar i nung takok
angutsü ama sayur.

Parnoki takok ngura,
dictator  Francisco Franco
asüba sülen far-right party ka
central government nung
ayaokba mezüng buba alitsü.

PP lenir  Alber to Nunez
Feijoo-i nüburtem dang
election mapang par party
yaritsü ayongzük.

"Ni voters dang
asüngdangnübaji, nenoki ano
küm pezü tang ama liner asü,
mesüra temelenshi nem
maongka agütsüner," ta pai
television ajanga jembidang
ashi.

Iba election nung Sanchez-
i tamakok ajurura, ibaji Europe
nung left tsütsü metaloka aliba
sorkar tatembangba yimten
tatem kati arur  alitsü,
kechiaser continent nung far
right tem maneni tashi itshir.

Nisung asem nem 2026 Nobel Prize in Medicine agütsü

http://www.lokbhavan.nagaland.gov.in
http://www.nagaland.gov.in.

"Na khen dang alitsü, saka khenji junga
litetra aji teperi."

B I L E M D A N G A N G

Kohima nung State Level Half Marathon asemogo Neitho Chadi-i 2buba Baulkline
Open Snooker asayamung kokogo

Dimapur, Mongputeni/
October 5 (TYO): 78
Battalion, Central Reserve
Police Force (CRPF) (Sechü-
Zubza), Sports Authority of
India (SAI) aser Nagaland
sorkar nunger longjemer
October 5 nü State Level Half
Marathon asemogo.
SPANDAN' omen dak
ajemdaker iba Marathon ya
Indira Gandhi Stadium, Kohima
nung asema liasü.

Director General of Police
Nagaland, Rupin Sharma, IPS,
shiba tongti tejaoker liasü, pai
iba asayamung ya balaka
kechiyong state kübok tesem
balala nung tetsür aser tebur
category balala nung asemteper
3,000-i shilem agi aser
asemtepba akokeri ghonda ka
minute tenet nung alizüng
tongteta liasü, ta ashi.

Rupin-isa, takok angurtemi
iba amala asayamungtem nung
maneni shilem agitsü imlaba
lemsatepba den Sports
Authority dang long distance
aser  middle-distance
asemtepba nung shilem
agidaktsütsü atema asayar
tajungtibatem shimtsü
mepeshia  liasü. Paisa,

international jenjang nung
asemteptsü atema asemer
tajungtibatem Sports Authority-
i shima sponsore asütsü aser
training aser coaching tajungba
agütsütsü imlaba lemsatep.
Maneni DGP-i, state nung aliba
lanurtem nem sabang tajung
agütsütsü atema iba amala
asayamung ya teti ayongzüka
asayaba asayamung ka
kümdaktsütsü imlaba
lemsatepa liasü.

Sentong nung lokti pela
agizükba o Commandant 78 Bn
CRPF, Deven Bhosle-i jembi
aser pai SPANDAN (Sports
for Peace and Development
Across Nations) ya Sports
Authority of India-i ayongzükba
'Hello India Scheme' ka lir, koba
yimjung, physical fitness
ajungkettsü, linük
longjemdaktsütsü, lanurtem
nem shilem agidaktsütsü aser
lokti saisapong ajanga arrtsü
aser mepetmesü adoker aliba
tesemtem nung yimjung aser
tesunep adokdaktsütsü atema
CRPF aser BSF amala Central
Armed Police Forces tem nem
senotsü aser technical teyari
agütsütsü atema lir ta ashi.

State kübok tesem balala

nungi asemteper 3000-i
category balala nung
asemtepogo. Asemtepba
akoker nem senpet sen 30,000,
tanabuba nem 20,000,
tasembuba nem 15,000 aser
pezübuba nem 10,000 agütsü
aser iba den 5 nungi 10buba
tashi nung tembangertem nem
senpet sen 5,000 agütsüogo.
Takoker aser runners up nem
medal dena agütsüogo.

Tebur 1buba category (arishi
küm 18 aser 30 tekübok)
Shiangjiu, Elanthung aser
Temjensanen nungeri akok aser
tetsürtem rongnungi Songmo,
Chongso, aser Tsumian nungeri
takok angu.

Tebur 2buba category (arishi
küm 30 nungi 45 tekübok)
Jonathan Yezenthung aser
Banglo Konyak nungeri akok
aser kasa category tetsür
asemtepba Cekrotalu, Sentinaro
aser Tiapenla Amer nungeri
akok.

Tebur 3buba category (arishi
küm 45 tema) asemtepba N.
Pichong, Shipemo aser W.R
Joseph nungeri akok aser
tetsürtem asemtepba T. Roslyn
Lotha, Vilhousieno aser Mezo
Nenio nungeri koka liasü.

Kohima, Mongputeni/
October 5 (TYO): Baulkline
Club Kohima-i Porterlane nung
ayongzüka asayaba 2buba
Baulkline Open Snooker
Tournament Neitho Chadi-i
kokogo. Final nung Chadi-i 3-2
agi Kigevi Zhimo koka liasü.

Iba asayamung ya October
2 nungi 4 tashi asaya, kong
Kohima, Dimapur aser Wokha
nungi asayar 52-i shilem agia
liasü.

Asayamung akokba atema
Chadi nem senpet sen 60,000,
takok marok ka aser kuli kaket
agütsü. Runner-up Zhimo nem
senpet sen 30,000 den kuli kaket
agütsü.

Semi-finalists Ronsenmonga
Jamir aser Rukusato Khusoh na
nema senpet sen 5,000 den kuli
kaket agütsüogo. Khusoh-i
highest break (59) award angu
aser pa nem senpet sen 5,000
agütsü.

Asayamung shibangba
sentong nung o jembiba
mapang Kohima Town MLA Dr
Tseilhoutuo Rhutso-i, snooker
table ya "table of unity" ka ta
shia iba asayamung ajanga
district aser kin balala nungi

asayartem longjemdaktsüogo,
ta ashi.

"Iba ya snooker table ka
dang tesüdaktsü, saka asenok
ajak longjemba langbang ka
südakjang," ta pai ashiba den,
lanurtem dang iba asaya
temulung agüja asaya-a
Nagaland tenüng nungi asayatsü
asoshi nükjidong ayutsü
ajungshi.

Snooker aser nisung taküm
na ateshia jembiba mapang
Rhutso-i, iba asaya ajanga
aremzüktsü, ajemalutsü,
yimyayimpong azüoktsü,
opponent tem akümtsübutsü
aser telemtetba shitak agitsü
sayur, ta ashi.

Paisa, iba asaya ajungkettsü
atema sorkari takok tashi
jenjang agitsü ta shia, asayartem
dang state jenjang nung takoker
küma Nagaland tenüng nungi
asayatsü ajungshi.

Asayamung shibangba
sentong ya Baulkline Club
Kohima tir E Krelo lenisüba
nung agi aser club proprietor
Neidilhou Suohu-i anir
sempettem lemtsü. Sentong
nungsa Bendangwati aser par
medemertemi ken ka aten.

Dimapur, Mongputeni/
October 5 (TYO): Meluri
District Badminton Association
(MDBA), Department of Youth
Resources and Sports,
Nagaland, aser District
Administration, Meluri nungeri
longjemer ayongzükba 1buba
Meluri District Open Badminton
Tournament 2026 Multi-
Disciplinary Sports Complex,
Meluri nung October 5 nü
tembangogo.

Commandant, 14th NAP
(IR), Kiphire, Khruosutho
Nyuthe, NPS, shiba iba sentong
nung alakteta jaoker ama dena
liasü pai, asaya ajak temzüng
ozüng balala lir aser asayartem
ajaki iba sülen tashi anga
anidaktsü nüngdaker, ta ashi.
Pai, asayamung nung shilem
agirtem dang peisasa azüoka,
bendanga agüja aremzüka
asayatsü, aser Meluri District
tenüng nungi State aser national
jenjang nung asayatsü atema
temaba jenjang tongteta
asayatsü nükjidong ayutsü
ajungshi.

Maneni pai Meluri District
kübok department balala nungi
officer aser staff tem dang

saisabong nung shilem agitsü
ajungshia iba asayamung nung
ajaki shilem agitettsü ta ashi.

Nyuthe-isa, asayamung
nung shilem agirtem dang
discipline, sportsmanship aser
humanity tanüla ajungkettsü
ayongzükba den asayamung
nung takok ngua asayatsü imlaja
ataba lemsatep.

Asayamung nung tebur
Open tarep, 35+ aser 45+
category aser tetsür tarep asaya
densema liasü. Asayatem ya
BWF regulations sülen anidaka
asaya aser knockout format
nung best-of-three basis nung
asaya. Asaya shia point 15
asaya liasü.

Asayamung atema
shuttlecock ya Urban Bay
Sports, New Secretariat Road,
Kohima Proprietor,
Renbenthung Ezung-i sponsor
asü.

Sentong ya Aposie,
Technical Secretary lenisüba
nung agi, Wuthovi Nyuthe,
Associate Pastor, MVBC-i
sarasadem aser Dr. Thoshusie
Katiry, tir, Meluri District
Badminton Association-i lokti
pela agizükba o jembia liasü.

Dimapur, Mongputeni/
October 5 (TYO): Nagaland
Olympic Association (NOA)-i
Nagaland State & Para Games
(NSPG) 2026 official logo
sayuogo. Asayamung nüngja ya
mezüngbo Nagaland Olympic
and Paralympic Games
(NOPG) liasü.

Maitsü tasenba yagi
saisabong, inclusivity, Naga
nunger senmang aser Nagaland
nung district balala tashi visual
mark ka agi sayur, koba
asayamung motto: Stronger
Together.

ONE TORCH. MANY
TALENTS agi len anir.

Logo teyong nung milak ka
aser milenpong ka lir, koba
ajanga telongjem, tejangraba,
terenlok aser saisabong tanüla
sayur. Milenpong meketa asaya
balala indang asayar tem noksa
keta lir, kong para-athlete ka
wheelchair nung mener
tangokba densema lir. Iba
ajanga ajak züngoksemba,
asayamung ajanga ajak dang
kasa benshiba aser asaya balala
longjemdaktsüba sayur

Logo telonglong asüba
ajanga telongjem, lokti aser
district ajak aser asayartem
longjemdaktsüba sayur. Naga
nunger sobaliba agi
ajungmesoba geometric motifs
tem asayar balala meketa
enokja lir aser iba ajanga
asayatem ya Nagaland sobaliba
aser maitsü dak amendaker
aliba sayur.

Logo nung sentsu balala
amshiba teratet:

* Naga Red yagi tasü aitba,
tashi aser tejangraba sayur.

* Hills Blue yagi sobaliba,
stability aser tamang katetba
sayur.

* Sun Yellow yagi takok
angutsü tejangraba aliba,
akoktsü ta bilemba aser
terenlok sayur.

* Earth Green yagi tzü
mopung, ainba aser tizükba
sayur.

* Unity Purple yagi ajak
anisemba, kin kidong balala
aser tashi sayur.

* Flame Orange yagi tanüla,
movement aser takok sayur.
Sentsüh balala yagi kin

kidong balala, tashi, asaya balala
aser district 17 prongla nungi
contingent tem tanüla sayur.

S T R O N G E R
TOGETHER: Iba maitsü ya
asayar, district, asaya aser lokti
balala tetoktepba balala ajanga
longjemdaktsüba meketa
yangluba lir.

"Stronger Together" ta
NSPG 2026 motto lir aser iba
ajanga asayamung teyongtsü
nung arok tanüla sayur.

Nagaland State & Para
Games 2026 ya Nagaland
Olympic Association-i
ayongzüka Chümoukedima
aser Dimapur nung November
2 nungi 14 tashi asayatsü, aser
iba ajanga Nagaland kübok
district  17 prongla
longjemdaktsütsü.

Logo tasenba ya
asayamung dak sendakba nung
official tongtepratep, promotion
tem aser  asayamung dak
sendakba sabangtem atema
amshitsü.

Logo ya Creative Director,
KAKI Marketing Süngtirong
Imchen-i design asüba lir.

Noksa nung Half Marathon takoker den Director General of Police Nagaland, Rupin
Sharma, IPS, Commandant 78 Bn CRPF, Deven Bhosle aser 78 Battalion, CRPF (Sechü-

Zubza) nungi Officertem angur.

Nagaland State & Para Games (NSPG) 2026 logo sayaogo

1buba Meluri District Open
Badminton asayamung asayaogo

